PROGRAMIRANJE I


NAREDBE IZBORA (USLOVA)

· if naredba (naredba izbora)

Svi algoritmi koje smo do sada pisali, imali su linijsku strukturu, odnosno naredbe su se izvodile striktno jedna za drugom. Ovakva programska struktura naziva se sekvenca i predstavlja najprostiju algoritamsku strukturu.

Pored prostog niza (sekvence) instrukcija, mogu se pisati i algoritmi koji sadrže izbor između dvije mogućnosti, zavisno od vrijednosti nekog uvjeta. Ovakva algoritamska struktura naziva se grananje (eng. branch). Grananje je jedna od kontrolnih struktura, koja određuje redoslijed po kojem se izvršavaju naredbe (instrukcije) algoritma. Uvjet je izjava koja može biti tačna (eng. true) ili netačna (eng. false). U bosanskom jeziku izbor se izražava pomoću riječi ako (eng. if), dok se alternativa izražava pomoću riječi inače (eng. else).

Generalno, naredba if ima sljedeću sintaksu:




Smisao naredbe if je u sljedećem: izraz u zagradi se izračunava (neki_uvjet), i ako je on tačan, izvršavaju se naredbe u bloku navedenom unutar vitičastih zagrada neposredno iza naredbe if (direktni blok). U slučaju da uvjet nije tačan, izvršava se alternativni blok naredbi unutar vitičastih zagrada iza else naredbe (alternativni blok). Ako alternativni blok naredbi nije naveden, a uvjet nije tačan, blok naredbi unutar vitičastih zagrada  neposredno iza if (direktni blok) se prosto ignorira. Nakon izvršenja bilo direktnog ili alternativnog bloka, ili ne izvršavanja jednog ili drugog, program dalje nastavlja svojim tokom od sljedeće naredbe (instrukcije).  

Svi uvjeti u C++ programskom jeziku imaju svoju vrijednost, koja je jednaka 1 ako je uvjet tačan, a 0 ako je uvjet netačan. Tako je vrijednost izraza "2<3" jednaka 1, a vrijednost izraza "2>3" jednaka 0, dok je vrijednost izraza "zupcanik.modul<2.5" jednaka 1 ili 0, zavisno od toga da li je vrijednost promjenljive "zupcanik.modul" manja od 2.5 ili nije.

Tačan zapravo znači različit od 0, a netačan znači jednak 0. 

Sada možemo jasnije definisati if naredbu: izraz u zagradi (neki_uvjet) neposredno iza if naredbe se izračunava i ukoliko je tačan (različit od 0) izvršavaju se naredbe direktnog bloka, a ako nije tačan (jednak 0) izvršavaju se naredbe  alternativnog bloka, odnosno naredbe neposredno iza else, ako postoji alternativni blok. U slučaju da je izraz koji se izračunava (neki_uvjet) jednak 0, a alternativni blok ne postoji, direktni blok se jednostavno preskače.

( Primjer: if naredba


· ugniježdena if naredba

Naredbe unutar if naredbe mogu i same biti takođe if naredbe.  Pri tome se svaka else naredba odnosi na najbližu if naredbu koja do tada nije bila pridružena nekoj drugoj else naredbi.




Ako se koriste ugniježdene if naredbe, nekada je vrlo teško razumjeti logiku svih kombinovanih if naredbi. Da bi se izbjegla nejasnost postoji nekoliko pravila:

· svaki else uvijek pripada najbližem if,

· kada se koriste ugniježdene if naredbe, da bi se izbjegla nejasnost koristiti vitičaste zagrade s ciljem grupisanja blokova naredbi,

· vršiti potpisivanje (eng. indentation) kada god je to moguće (osim kod stringova) jer je tada mnogo jasnije gdje počinje jedan if a gdje završava neki sljedeći. 

( Primjer: ugniježdena if naredba


Ovakav način potpisivanja kod višestrukog izbora nije najpogodniji, jer dovodi do tzv. stepenastog izgleda programa. Zbog toga se u slučajevima višestrukog izbora odmah iza else naredbe piše if naredba, u istom redu, osim posljednje:


pri čemu će:

· naredba_1 biti izvršena ukoliko je tačan uvjet_1;

· naredba_2 biti izvršena ukoliko je netačan uvjet_1, a uvjet_2 tačan;

· naredba_3 biti izvršena ukoliko je netačan uvjet_1 i uvjet_2, a uvjet_3 tačan;

· ... i tako dalje ...

· naredba_N (posljednja) biti izvršena ukoliko su svi ostali uvjeti netačni.

( Primjer: if naredba višestrukog izbora


· switch naredba

Naredba switch omogućava izbor izvršavanja jedne od nekoliko mogućih alternativa. Izbor je zasnovan na vrijednosti jednog izraza koji se naziva izborni izraz (eng. case expression). 

Generalno, naredba switch ima sljedeću strukturu:


Naredba switch se izvršava na sljedeći način:

vrijednost izraza u zagradi (izraz) iza ključne riječi switch se upoređuje sa vrijednosti  neke od konstanti navedenih iza labele case. Ukoliko je vrijednost tog izraza jednaka vrijednosti neke od konstanti iza labele case, izvršavanje programa se nastavlja od tog mjesta. Ako vrijednost izraza nije jednaka niti jednoj od vrijednosti konstanti navedenih iza labele case, izvršavanje programa se nastavlja od mjesta unutar bloka označenog labelom default, ako postoji. U slučaju da vrijednost izraza nije jednaka vrijednosti neke konstante, a blok naredbi sa labelom default ne postoji, tada se preskače cijeli switch blok i izvršava se dalji dio programa. 

Npr. Neka je vrijednost  izraza jednaka vrijednosti konstante_2. U tom slučaju izvršiće se naredbe koje slijede iza case konstanta_2:  tj. naredba_21, naredba_22, i tako redom sve do break naredbe. Nakon izvršavanja break naredbe preskaču se svi blokovi sa labelom case konstanta_x i blok sa labelom default: (ako postoji) i program se izvršava dalje od sljedeće linije, koja slijedi iza switch bloka ( } predstavlja kraj switch naredbe).

Default labela je opcionalna (nije obavezna), međutim, korištenje default labele je dobra programerska praksa. Blok naredbi iza default labele će biti izvršen samo u slučaju ako nije izvršena niti jedna od case labela. 

( Primjer: switch naredba


Pretpostavimo da smo na upit "a = " odgovorili brojem 5, a na upit "b = " odgovorili brojem 2. Vrijednost 5 je pohranjena u promjenljivu a, a vrijednost 2 u promjenljivu b. Nakon toga smo izabrali operator * (množenje) i vrijednost * je pohranjena u promjenljivu op (operator). Sljedeća naredba je switch. Kao što je već rečeno prvo se upoređuje vrijednost izraza (op) sa vrijednostima konstanti iza labele case, (+, -, *, /) i to redom, onako kako su labele poredane u switch strukturi. Kako je naš operator (*) to će labele case sa konstantama + i -, sa kompletnim blokovima naredbi biti preskočene, tj. neće biti izvršene. 

Vrijednost promjenljive op (*) odgovara vrijednosti konstante (*) 

(linija koda: case '*':), pa se dalje izvršavanje programa nastavlja od naredbe:

cout << "\n" << a << op << b << "=" << a*b;

gornja naredba se izvršava na sljedeći način:

1. prelazi u novi red, 

2. ispisuje na ekranu vijednost promjenljive a (5), 

3. zatim ispisuje vrijednost promjenljive op (*), 

4. zatim vrijednost promjenljive b (2), 

5. znak (=),

6. i na kraju množi vrijednosti pohranjene u promjenljivima a i b (5*2), i ispisuje vrijednost 10 na ekranu. 

Dalje slijedi naredba break; koja prekida switch blok (strukturu), odnosno preskače labelu case '/': i blok naredbi te labele, te labelu default: i blok naredbi te labele, te direktno skače na naredbu getch();.

Program završava pritiskom na bilo koju tipku (naredba getch();).

#include <iostream.h>


#include <conio.h>








void main()





{





clrscr();





int broj;





ponovo:





cout <<"\nUnesite broj izmedju 1 i 10: ";


cin >> broj;





if ( broj < 1 || broj > 10 )


  {


	cout << "\nUnos se ponavlja!";


	goto ponovo;


  }





else





  {	


	cout << "\nUnijeli ste broj " << broj;


  }








getch();





}





if (neki_uvjet)


  


  {


   naredba_1d;


   naredba_2d;      direktni blok


   ...;


  }





else





  {


   naredba_1a;


   naredba_2a;      alternativni blok


   ...


  }





if (uvjet_1)


  {


    if (uvjet_2)


      { 


       naredba_1;


      }


    else


      {


       naredba_2;


      }


  }


else


  {


   naredba_3;


  }





#include <iostream.h>


#include <conio.h>





//Ugnijezdene if naredbe


 





void main()





{


  clrscr();





   double x;   


   cout << "Unesite broj: ";


   cin >> x;





   if (x == 0)


     {


       cout << "\nUnijeli ste nulu!";


     }


   else


     {


      if (x > 0)


	{


         cout << "\nUnijeli ste pozitivan broj!";


	}


      else


	{


         cout << "\nUnijeli ste negativan broj!";


	}


     }


  getch();





}





if (uvjet_1)


      naredba_1;





else if (uvjet_2)


      naredba_2;





else if (uvjet_3)


      naredba_3;





...





else


      naredba_N;








#include <iostream.h>


#include <conio.h>





//if naredbe sa vecim brojem alternativa


 





void main()





{


   clrscr();


   int x;


   cout << "Unesite broj osvojenih bodova: ";


   cin >> x;





   if ((x >= 90) && (x <= 100))


     {	


      cout << "\nCestitamo! Vasa ocjena je 10!";


     }


   else if ((x >=80) && (x < 90))


     {


      cout << "\nCestitamo! Vasa ocjena je 9!";


     }


   else if ((x >=70) && (x < 80))


     {


      cout << "\nCestitamo! Vasa ocjena je 8!";


     }


   else if ((x >=60) && (x < 70))


     {


      cout << "\nMoglo je i bolje! Vasa ocjena je 7!";


     }


   else if ((x >= 50) && (x < 60))


     {


      cout << "\nJedva, imali ste problema? Vasa ocjena je 6!";


     }


   else


     {      


      cout << "\nNazalost niste zadovoljili. "


           << "Puno srece i znanja drugi put!";


     }





   getch();


}








switch (izraz)


  


  {





   case konstanta_1:


        naredba_11;


        naredba_12;       


        ...;


        break;


 


   case konstanta_2:


        naredba_21;


        naredba_22;       


        ...;


	break; 





   case konstanta_3:


        naredba_31;


        naredba_32;       


        ...;


        break; 


   ...





   case konstanta_N:


        naredba_N1;


        naredba_N2;       


        ...;


        break; 





   default:


        naredba_d1;


        naredba_d2;       


        ...;


 


  }





#include <iostream.h>


#include <conio.h>





//switch naredba


//Jednostavni kalkulator


 





void main()





{


   clrscr();





   int a,b;


   char op;





   cout << "a = ";


   cin >> a;





   cout << "b = ";


   cin >> b;





   cout << "\nIzaberite neki od operatora:\n"


        << "(+) sabiranje "


        << " (-) oduzimanje "


        << " (*) mnozenje "


        << " (/) dijeljenje\n";





   cout << "\nOperator: "; 





   cin >> op; 


   





   switch (op)


   


   {


	case '+':


	cout << "\n" << a << op << b << "=" << a+b;


	break;





	case '-':


	cout << "\n" << a << op << b << "=" << a-b;


	break;





	case '*':


	cout << "\n" << a << op << b << "=" << a*b;


	break;





	case '/':


	cout << "\n" << a << op << b << "=" << a/b;


	break;





	default:


	cout << "\nPogresan operator!";





   }





   getch();


}

